
ЗАКОНЫ
1 статья
«Физик культура һәм спорт турында» 2008 елның 8 октябрендәге 99-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2008, № 10 (I өлеш); 2010, № 6 (I өлеш); 2011, № 5; 2012, № 7 (I өлеш), № 12 (II өлеш); 2013, № 6 (II өлеш); 2014, № 1 – 2, № 7, № 12 (II өлеш); 2015, № 3, № 7 (I өлеш), № 10 (I өлеш), № 11, (I өлеш); 2016, № 3, № 10) түбәндәге үзгәрешләрне кертергә:
1) 5 статьяда:

а) 1 пунктны түбәндәге редакциядә бәян итәргә:

«1) физкультура-спорт оешмалары, шул исәптән физкультура-спорт җәмгыятьләре, спорт-техник җәмгыятьләр, спорт клублары (профессиональ спорт клубларын, физкультура-спорт клубларын кертеп), физкультура-спорт клублары берләшмәләре, спорт әзерлеге үзәкләре, профессиональ спорт лигалары, студентлар спорт лигалары, шулай ук хәрби-гамәли һәм хезмәти-гамәли спорт төрләре буенча ярышлар оештыручы иҗтимагый-дәүләт оешмалары;»; 

б) түбәндәге эчтәлекле 61 пункт өстәргә:

«61) спорт агентлары;»;

2) 11 статьяның 3 өлешенә «яшәү урыны, эш урыны буенча физкультура-спорт клублары, мәктәп спорт клублары, студентлар спорт клублары, профессиональ спорт клублары һәм бүтән спорт клублары рәвешендә» сүзләрен өстәргә;

3) түбәндәге эчтәлекле 111 статья өстәргә:
«111 статья. Профессиональ спорт өлкәсендә эшчәнлекне җайга салу үзенчәлекләре 
Профессиональ спорт өлкәсендә эшчәнлекне җайга салу үзенчәлекләре Федераль закон белән билгеләнә.»;

4) 12 статьяның 14 өлешендә беренче җөмләне түбәндәге редакциядә бәян итәргә: 
«Аларга мөнәсәбәтле Россия Федерациясе йөкләмәләре барлыкка килә торган халыкара спорт чаралары Татарстан Республикасы территориясендә аларны үткәрү турындагы карарларны тиешле спорт төрләре буенча гомумроссия спорт федерацияләре, Татарстан Республикасы башкарма хакимият органнары һәм физик культура һәм спорт өлкәсендә федераль башкарма хакимият органы белән килештергән шартларда гына үткәрелә.»;

икенче җөмләдә «Татарстан Республикасы территориясендә» сүзләреннән соң «мондый» сүзен өстәргә;

5) 14 статьяда:

а) 2 өлештә «бирү» сүзеннән соң «, алу, торгызу тәртибе» сүзләрен өстәргә;

б) 3 өлештә «бирү» сүзеннән соң «, алу, торгызу тәртибе» сүзләрен өстәргә;

в) 4 өлештә «физкультура-спорт оешмалары» сүзләреннән соң «, спорт әзерлеген гамәлгә ашыручы оешмалар, эшчәнлекләрен физик культура һәм спорт өлкәсендә гамәлгә ашыручы мәгариф оешмалары тарафыннан» сүзләрен өстәргә;

6) 17 статьяны түбәндәге редакциядә бәян итәргә:

«17 статья. Спортта допингны булдырмау һәм аңа каршы көрәш

1. Спортта допингны булдырмау һәм аңа каршы көрәш федераль законнар нигезендә гамәлгә ашырыла. 

2. Спортта допингны булдырмау һәм аңа каршы көрәш буенча эшләрне Россия допингка каршы оешмасы, физик культура һәм спорт өлкәсендә федераль башкарма хакимият органы, Россия Федерациясенең җыелма спорт командалары спортчыларын медик-биологик һәм медицина ягыннан тәэмин итүгә вәкаләтле федераль башкарма хакимият органы белән хезмәттәшлектә оештыру өчен җаваплы вазыйфаи затны Татарстан Республикасы башкарма хакимиятенең физик культура һәм спорт өлкәсендә вәкаләтле органы билгели.
3. Спортта допингны булдырмау һәм аңа каршы көрәш буенча эшләрне Россия допингка каршы оешмасы һәм физик культура һәм спорт өлкәсендә федераль башкарма хакимият органы белән хезмәттәшлектә оештыру өчен җаваплы вазыйфаи затны Татарстан Республикасы башкарма хакимиятенең сәламәтлек саклау өлкәсендә вәкаләтле органы билгели.».

Әлеге Закон рәсми басылып чыккан көненнән үз көченә керә.

